
        ᑐᓴᒐᒃᓴᖅ 
   

 
ᓄᓇᕗᑦ ᒐᕙᒪᖓ ᐊᒻᒪᓗ ᑳᓇᑕᒥ ᓯᑯᓯᐅᑎᑦ ᓴᕿᕗᑦ 

ᐱᓕᕆᕕᐅᔪᓐᓇᕋᔭᕐᑐᒥᒃ ᓄᓇᕗᒻᒥ 
 
ᐃᖃᓗᐃᑦ, ᓄᓇᕗᑦ (ᔫᓂ  7, 2001) - ᓄᓇᓕᓐᓂ ᒐᕙᒪᓕᕆᔩᑦ ᐊᒻᒪᓗ 
ᐃᖏᕋᔪᓕᕆᔩᑦ ᒥᓂᔅᑕᖓ ᔭᒃ ᐊᓇᕈᐊᖅ ᖁᕕᐊᓱᑦᑐᓂ ᓇᓗᓇᐃᕐᓯᕗᖅ ᑖᓇ ᓄᓇᕗᑦ 
ᒐᕙᒪᖓ ᐊᖏᖃᑎᖃᕈᓐᓇᕐᓯᒪᒻᒪᑦ ᑳᓇᑕᒥ ᓯᑯᓯᐅᑎᓕᕆᔨᒃᑯᓐᓂᑦ ᓴᕿᔪᓇᕐᑐᑎᒃ 
ᓯᑯᓯᐅᑎᓕᕆᔩᑦ ᐱᓕᕆᐊᕆᑲᓂᕐᓂᐊᕐᑕᖓᓐᓂᒃ ᓄᓇᑦᓯᐊᓕᒫᒥ.  
 
“ᑖᓇ ᑲᑐᔨᖃᑎᒋᓐᓂᐅᔪᖅ ᐅᑯᓇᖓᑦ ᑳᓇᑕᒥ ᓯᑯᓯᐅᑎᓕᕆᔨᒃᑯᓐᓂᑦ ᐊᒻᒪᓗ ᓄᓇᕗᑦ 
ᒐᕙᒪᑯᖏᓐᓂᑦ ᓴᕿᑲᓐᓂᖑᓱᑉᐳᖅ ᐃᒫᓂ ᖃᓄᐃᓕᑦᑕᐃᓕᒪᓂᕐᒧᑦ ᓄᓇᕗᒻᒥᐅᑕᓕᒫᓄᑦ,” 
ᒥᓂᔅᑕ ᐊᓇᕈᐊᖅ ᐅᖃᖁᖅ.  “ᑕᐃᒪ ᑖᓇ ᒥᓂᔅᑕ ᑲᒪᔨᐅᒻᒪᑦ ᓄᓇᕗᒻᒥ 
ᑐᐊᕕᕐᓇᕐᑐᓕᕆᓂᕐᒧᑦ, ᐅᕙᖓᓕ ᖁᔭᓐᓇᒦᕈᒪᕙᕋ ᕼᕐᑉ ᑖᓕᕗᐊ, ᒥᓂᔅᑕᖓᑦ 
ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᐃᖃᓇᐃᔭᕐᑎᖏᑦ ᓯᑯᓯᐅᑎᓕᕆᔩᑦ ᐊᒻᒪᓗ ᐅᑭᐅᕐᑕᕐᑐᒥ 
ᐊᕕᑦᑐᕐᓯᒪᔪᑎᒍᑦ ᐊᓪᓚᕕᖓ ᐊᓱᕈᓐᓂᕆᔭᖏᓐᓄᑦ.”  
 
ᑖᓇ ᐊᖏᕈᑎᐅᔪᖅ ᐃᒪᓐᓇᕋᖑᓱᑦᑐᓂ $645,000 ᐊᕋᒍᓂᐊᕐᑐᓄᑦ ᐱᖓᓱᓄᑦ (3), 
ᐊᕿᖑᓱᒻᒪᑦ ᓄᓇᓕᒻᒥ ᐃᒫᓂᑦᑐᓄᑦ ᑲᒪᔪᑕᐅᖃᑦᑕᕈᓐᓇᓂᐊᕐᒪᑦ ᓄᓇᕗᓕᒫᒧᑦ ᐊᒻᒪᓗ 
ᐊᑲᐅᓯᕚᓕᑎᑦᑎᖑᓱᒻᒪᑦ ᕿᓂᕐᑐᖃᓂᕐᒧᑦ.  ᑕᒪᑐᒧᖓ ᖃᓄᐃᓕᐅᕈᑕᐅᓂᐊᕐᑐᑦ 
ᐃᖏᕋᓯᕙᓪᓕᐊᓕᖁᑦ ᐱᑕᖃᕐᑎᑦᑎᒍᓐᓇᖑᓱᒻᒪᑦ ᐃᓕᓐᓂᐊᑎᑦᑎᓂᕐᒥᒃ ᐊᒻᒪᓗ 
ᖃᓄᐃᓕᐅᕐᑕᐅᔭᕆᐊᖃᕐᑐᓂᒃ ᐊᑐᕐᑕᐅᔪᓐᓇᕐᑐᓂᒃ.  ᑖᓇ ᐊᖏᕈᑎᐅᔪᖅ 
ᐱᑕᖃᕐᑎᑎᖑᓱᒃᑭᕗᖅ ᐅᒥᐊᕐᒥᒃ ᐊᒻᒪᓗ ᕿᓂᕐᑎᓂᒃ ᓱᓇᑯᑖᓂᒃ ᐱᑕᖃᕐᓗᑎᒃ ᐊᒻᒪᓗ 
ᐊᓯᖏᓐᓂᒃ ᑭᓱᓕᕆᔪᑕᐅᔪᓐᓇᕐᑐᓂᒃ ᓱᓇᑯᑖᓂᒃ.   
 
ᐊᖏᔪᖃᒍᑕᐅᔪᑦ ᐅᕙᖔᕐᓯᒪᔪᑦ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐊᒻᒪᓗ ᐃᖏᕋᔪᓕᕆᓂᕐᒧᑦ 
ᖃᐅᔨᑲᐃᓂᐊᖁᑦ ᓄᓇᓕᓐᓂᑦ ᐱᓕᕆᖃᑎᖃᕐᐸᓪᓕᐊᓕᕐᓗᑎᒃ 
ᐱᒋᐊᕐᑎᑕᐅᔭᕆᐊᖃᕐᓂᖓᓄᑦ ᑖᓇ ᐊᖏᕈᑎᐅᔪᖅ.   

ᐃᐅᕆ ᑐᐊᐃᒃ 
ᐊᐅᓚᑦᑎᔨ, ᓄᓇᕗᒻᒥ ᑐᐊᕕᕐᓇᕐᑐᓕᕆᓂᕐᒧᑦ ᐊᐅᓚᑦᑎᔩᑦ 
ᓄᓇᓕᓐᓂ ᒐᕙᒪᓕᕆᔩᑦ ᐊᒻᒪ ᐃᖏᕋᔪᓕᕆᔩᑦ 
Bag 1000, Station 700, ᐃᖃᓗᐃᑦ ᓄᓇᕗᑦ  X0A 0H0 
 : (867) 975-5319 
 : (867) 979-4221 
ᑐᕋᕈᑎᖓ    : edoig@gov.nu.ca 
 
 


